
GOUVÈNÈ CUOMO DEPLWAYE MANM KABINÈ YO POU DISTRIBIYE DON JWÈT PERYÒD FÈT LA POU 

KOMINOTE KI TE FRAPE PI DI NAN OURAGAN SANDY 
 

Toy Industry Foundation, Sosyete Prive ak Nouyòkè yo Fè Don plis pase 48.000 Jwèt 

 

Jodi a, Gouvènè Andrew M. Cuomo te deplwaye manm kabinè li pou kowòdone distribisyon plis pase 

48.000 jwèt don pou fanmi New York nan zòn ki frape pi di nan Ouragan Sandy. Jodi a, Prezidan ak 

Direktè Jeneral Empire State Development, Kenneth Adams, Manm Komisyon NYS Homes & Community 

Renewal, Darryl Towns, ak Sekretè Eta Cesar Perales te vizite kèk kote nan Staten Island, Far Rockaway 

ak Konte Nassau pou ede distribiye jwèt yo.  

 

Gouvènè Cuomo di konsa, “Pou anpil fanmi ki nan zòn ki ravaje nan Ouragan Sandy, se yon moman 

difisil pou fete sezon fèt sa a. Men avèk jenewozite Toy Industry Foundation, patnè sosyete nou yo ak 

Nouyòkè yo apa, yo te resevwa plis pase 48.000 jwèt pou ede bay kontantman pandan sezon fèt la pou 

timoun ki afekte nan ouragan an.”  

 

Sekretè Eta New York, Cesar Perales, di konsa, “Pandan fanmi New York yo toujou ap reprann aktivite yo 

nan Sipè-Ouragan Sandy, li ankourajan pou konnen timoun yo kapab toujou patisipe nan lajwa sezon fèt 

la epi pou fè imajinasyon yo fonksyone san pwoblèm avèk nouvo jwèt yo. Mwen bat bravo pou Gouvènè 

Cuomo pou efò sa a, epi mwen di mèsi pou dirijan sosyete nou yo pou don jenere yo.” 

 

Manm Komisyon Biwo Sèvis Jeneral, RoAnn Destito, di konsa, “Gouvènè Cuomo se yon dirijan nan anpil 

aspè sekou Ouragan Sandy. Nou kontan paske nou te kapab itilize bilding biwo eta a kòm yon pwen 

rasanblaj pou plizyè anplwaye eta a ak manm kominote eta a ki te vle fè don jwèt pou ede fè sezon fèt la 

vin pi fasil pou fanmi ki te pèdi tout bagay nan ouragan an.” 

 

Nan don yo, Toy Industry Foundation te bay 40.000 jwèt, epi yo te distribiye jwèt yo ba òganizasyon ki 

nan rejyon sid eta a ki te afekte nan ouragan an. Te gen don pou plis pase 8.000 jwèt yo te resevwa nan 

Walmart, Sears, PSE&G ak Carnegie Hall ak nan ranmasaj jwèt NY Gives nan bilding biwo eta a ak nan 

Komite Demokratik Eta New York. Answit, Toys-R-Us te fè don 50 chèk-kado. Chak vo $100, epi don total 

la se te $5.000 dola. Y ap pote don sa yo nan plizyè kote nan Vil New York ak nan Long Island pou 

distribisyon. 

Jean Butler, Direktè Egzekitif Toy Industry Foundation, di konsa, “Toy Industry Foundation kontan poutèt 

li kapab pataje lajwa jwèt yo ak jwe avèk timoun ki nan bezwen, isit la nan lakou nou. Anpil kominote 

lokal toujou ap reprann aktivite yo apre Ouragan Sandy, epi lespwa nou se pou jwèt sa yo ede yo vin 

nòmal nan lavi toulejou yo, epitou pou ede fè jou ferye yo vin pi bèl enpe.” 

 

Dave Daly, Vis-Prezidan PSE&G, di konsa, “PSEG Long Island kontan pou patisipe nan efò sa a pou ede fè 

sezon fèt la vin pi enteresan pou fanmi yo – epi sitou timoun yo – ki toujou santi konsekans Ouragan 

Sandy. Nou bat bravo pou Gouvènè Cuomo ak ekip li a pou òganizasyon kanpay sa a.” 

 

Lou D’Ambrosio, Direktè Jeneral ak Prezidan Sears Holdings, di konsa, “Pandan moman espesyal sa a nan 

ane, nou panse a fanmi yo, epi sitou timoun yo, ki te frape pi di nan Ouragan Sandy. Nou kontan pou fè 

don jwèt yo pou bay kè kontan ak souri pandan sezon fèt la pou anpil timoun ki te afekte nan ouragan 

an. Sears rete trè angaje pou ede kominote ak kliyan nou yo pandan peryòd redrèsman difisil sa a. Nou 

di Gouvènè Cuomo mèsi poutèt li alatèt pwojè sa a.” 

 

Julie Murphy, Vis-Prezidan Prensipal Walmart, di konsa, “Fanmi ki afekte nan Sandy rete nan kè ak lespri 

nou, sitou pandan sezon fèt la. Nan Walmart, n ap kontinye bay patisipasyon nou pou bay èd nan efò 

redrèsman, epi nou swete don jwèt sa y ap pote yon ti kè kontan pou plis pase yon milye timoun zòn 

nan. Nou di Gouvènè Cuomo mèsi pou kalite dirijan li kontinye montre pandan moman sa a, epi nou 

apresye opòtinite pou bay yon ti koutmen.” 

